
XALQ HUNARMANDCHILIGIGA OID KOMPETENSIYALARNI RIVOJLANTIRISHNING
PEDAGOGIK IMKONIYATLARI

Annotatsiva. Har bir xalgning kundalik hayotida xalg hunarmandchiligi namunalari muhim ahami-
yat kasb etadi. Xalq hunarmandchiligi xalgning tarixiy qadriyatlarini o ‘zida aks ettiruvchi bebaho xazina-
dir. Ushbu maqolada xalg hunarmandchiligiga oid ijtimoiy kompetensiyalarni rivojlantirish, uning peda-
gogik imkoniyatlari borasida fikr-mulohazalar keltirilgan. Shuningdek, talabalarda xalq hunarmandchili-
giga oid bilimlarni rivojlantirishning yo ‘nalishlari tahlil gilingan.

PEDAGOGICAL OPPORTUNITIES FOR DEVELOPING COMPETENCES IN FOLK CRAFTS

Annotation. Examples of folk crafis play an important role in the daily life of every nation. Folk
crafis are a priceless treasure that reflects the historical values of the people. This article presents views
on the development of social competencies related to folk crafis and their pedagogical possibilities. The
directions of development of students’ knowledge about folk crafis were also analyzed.

Key words: folk crafts, pedagogy, social competence, education, practical art.

Kirish (Introduction). Mamlakatimizda umumta’lim maktablarida “Texnologiya” fanining joriy
etilishi yoshlarni mehnatga o‘rgatish, bilimli avlodni shakllantirish va ularni rivojlanayotgan ijtimoiy va
bozor sharoitlariga moslashtirishga prinsipial jihatdan yangi yondashuvlarni aniglashtirishga xizmat giladi.
Bugungi kunda har tomonlama rivojlangan, kreativ fikrlaydigan talabalarni tarbiyalash maktab ta’limining
dolzarb vazifalaridan biri bo‘lib qolmogqda. Bu esa maktab o‘quvchilarini tayyorlash sifatini sezilarli daraja-
da oshirish, ularning mustaqil ijodiy faolivatga tayyorligini shakllantirish, o‘smirlarda ijodiy mehnatga
bo‘lgan ehtiyojni qondirish va o°z salohiyatlarini ro‘yobga chigarishni taqozo etadi. Zamonaviy maktab ya-

ngi mazmun va vangi pedagogik texnologiyalarni izlash, ishlab chiqish va amaliyotga joriy etishni tashkil
etuvchi ijodiy laboratoriya bo‘lishi lozimligi davr talabiga aylanib bormoqda. U o‘quvchilarning o‘zini
shaxs sifatida anglashidan boshlab, ijtimoiy yetuklik va kasbiy rivojlanishgacha bo‘lgan uzluksiz ta’lim ja-
rayonini ta’'minlashi kerak.

Ko‘p asrlar davomida dekorativ-amaliy san’at va xalq hunarmandchiligi bolalarni ma’naviy va ijodiy
tarbiyalash vositalaridan biri bo‘lgan hamda pedagogik katta tarbiyaviy ta’sir ko‘rsatib kelgan. Dunyoning
boshga hech bir mamlakatida bizning yurtimiz kabi turli xil xalq hunarmandchiligi sohalari mavjud emas.
Chugqur tarixga ega bo‘lgan xalq hunarmandchiligi an’analari asrlar davomida rivojlanib, takomillashib kel-
mogqda, nagsh va bezaklar texnologik mahorat bilan birga avloddan avlodga o‘tib bormoqda.

Xalq hunarmandchiligi jamiyatning ma’naviy hayotidan ko‘chirilgan, yetuk shaxsni tarbiyalashda
ishtirok etuvchi, uning ijtimoiy tajribasini shakllantiruvchi an’analar, yangilik va me’yorlarni zamonaviy
madaniyatda o‘rganish uchun asos bo‘lib xizmat qgiladi. Talabalarga xalq madanivatining mohiyatida mu-
jassam bo‘lgan urf-odatlar, xalq og‘zaki ijodi, amaliy san’at va xalq hunarmandchiligining milliy o‘ziga
xosligini ko‘rsatish zarur. San’at o‘quvchi shaxsiga ijobiy ta’sir ko ‘rsatadi, intellekt faollashadi, his-tuyg‘u-
lar barqarorlashadi. Bolalarni ijod bilan tanishtirish yuksak ma’naviyatli shaxsni shakllantirishning eng
to‘g‘r yo‘lidir.

Mavzuga oid adabiyotlar tahlili (Literature review). Xalq hunarmandchiligiga oid kompetensiya-
larni rivojlantirishning pedagogik imkoniyatlari masalasi bo‘yicha bir qator olimlar ilmiy tadqiqotlar olib
borganlar. Ular gatoriga N.G.Alekseev [3], S.Gruzenberg [4], K.Dunker [2], Y.L Lvova [5], A Nekrasova
kabilami alohida gayd etish joiz. Ushbu tadqiqotchilar o°z izlanishlari orgali xalq hunarmandchiligining
pedagogik jihatlarini, o‘quvchilarning kreativ tafakkurini shakllantirishdagi rolini asoslab berishga harakat
qilganlar.

Tadqiqot metodologiyasi (Research Methodology). Xalq hunarmandchiligiga oid kompetensiya-
larni rivojlantirishning pedagogik imkoniyatlari mavzusiga bag‘ishlangan mazkur magolada ilmiy tadqi-
gotning pedagogika fanlari sohasida qo‘llaniladigan analish, sintez, kuzatish, induksiya, deduksiya kabi
metodlaridan foydalanilgan.

Tahlil va natijalar (Analysis and results). Xalq badiiy hunarmandchiligi hamunalaridan pedagogik
jarayonlarda professional foydalanish va bolalarning estetik tarbiyasi XV asrda boshlangan. U umumin-
soniy qadriyatlarga va ularni avloddan avlodga yetkazish usullariga katta ta’sir ko‘rsata oldi. XX asrning
20-yillarida sovet pedagogika fani, xalq ta’limi, jumladan, o‘quvchilarga estetik tarbiya berish amaliyotiga
asos solingan. 1918-yil oktabrda ¢’lon qilingan “Yagona mehnat maktabining asosiy tamoyillari” hujjatida
shunday deyilgan edi: “Umuman olganda, estetik tarbiya ba’zi bir soddalashtirilgan bolalar san’atini o°rga-
tish emas, balki hissiyotlar va ijodiy xususiyatlarni tizimli ravishda rivojlantirishni anglatishi kerak. Bu ¢le-
mentdan xoli mehnat va ilmiy ta’lim ruhsiz bo‘lar edi, chunki hayot quvonchi mehnat va ilmning oliy maqg-
sadidir” [4;18-b.].

Pedagogikaning xilma-xil tarbiyaviy magqsadlarida: estetik tarbiya va tabiat vositalari, ijtimoiy foy-
dali mehnat va san’atning barcha turlari orqali tarbiyalash katta o‘rin egallaydi.

Taniqli psixolog P.P.Blonskiy o‘quv materialini gadimgi xalq dunyogarashining xususiyatlarini saq-
lab golgan bolalik xususiyatlariga yaqinlashtirish lozimligiga alohida urg‘u beradi. “Biz, — deb yozadi P.P.
Blonskiy, — bolani o‘rgatishda, bolaning ongi bizga garaganda xalqqa va qadimiylikka yaqinroq ekanligini
doimo yodda tutishimiz kerak. Shuning uchun ham o‘rganishning boshlang‘ich nuqtasi bolalar, xalq va qa-
dimiy san’atdir” [2;107-b.].

Bugungi globallashuv sharoitida maktab umuminsoniy qadriyatlarni ¢’tibordan chetda qoldirmas-
dan, o‘quvchilarni o‘z xalqining tarixiy ildizlari va an’analariga, millatlararo munosabatlarga, diniy bag‘ri-
kenglikka, 0°z xalqining tarixiy ildizlariga g‘amxo‘rlik gilishga o‘rgatuvchi madaniyat markaziga aylanishi
lozim. Bugungi kunda o‘qituvchining vazifasi yosh avlodni bu borada oldingi ajdodlar tomonidan yaratil-
gan xalq hunarmandchiligi namunalarini o‘zlashtirish asosida ma’naviy va moddiy gadriyatlarni yaratishga
tayyorlashdir. An’analar xalq, millat taraqqiyotining ma’naviy asoslarini jamlab, g‘oyaviy-axloqiy, mehnat
va estetik madaniyatning eng yaxshi yutuglarini o‘zida mujassamlashtiradi. Ularga qo‘shilish orqali navqi-
ron avlod falsafiy, psixologik, g‘oyaviy-axloqiy-estetik mazmunni o°ziga singdiradi, milliy o°ziga xoslikni,
tevarak-atrofdagi voqelikni o‘zgartirishga ijodiy munosabatni shakllantiradi.

Shu nugtayi nazardan ham keyingi yillarda xalq hunarmandchiligi namunalaridan shaxsning barka-
mol rivojlanishining uzviy qismi va eng muhim omili sifatida foydalangan holda badiiy-estetik tarbiya na-
zariyasi va amaliyoti muammolariga ¢’tibor kuchaymogqda. Shu sababli hozirgi vaqtda umumta’lim makta-
bining asosiy ¢’tiborini milliy ta’limni rivojlantirish va milliy maktabni tiklash muammolarini ishlab chi-

qishga ga-ratish kerak. Ammo bu o‘tmishga qaytishni anglatmaydi. Bular milliy madaniyatni ijodiy o‘zgar-
tirishni amalga oshiradigan va o‘quvchilarni zamonaviy ijtimoiy-madaniy sharoitlarga moslashtiradigan
metodlar asosida amalga oshirilishi magsadga muvofigdir. Bugungi kunga kelib ,0°zbekistonda har bir
yosh avlod vakilini ona xalqining qadriyatlari va an’analarining tashuvchisi sifatida shakllantirish, uning
kamolotiga ko‘maklashish respublika ta’lim muassasalarining eng muhim vazifasi hisoblanadi [3;98-b.].

Bugungi kunda o*quvchilaring xalq hunarmandchiligiga oid kompetensiyalarni rivojlantirish uchun
quyidagi chora-tadbirlarni amalga oshirish magsadga muvofiq hisoblanadi:

1. Bolaning xalq amaliy san’atining madaniy ahamiyati va xususiyatlari haqidagi g oyalarini shakl-
lantirish.

2. “Texnologiya” fani tarkibida xalq hunarmandchiligi namunalari bilan bog‘liq bo‘lgan mavzulami
chuqurlashtirilgan tartibda tashkil etish.

3. Badiiy hunarmandchilikning ayrim turlari bo‘yicha amaliy ko*‘nikmalami shakllantirishga alohida
ahamiyat qaratish.

4. Xalq hunarmandchiligining obrazli motivlarini namoyish qilish, bu orqali o‘quvchilarda badiiy
tasvirni yaratish qobiliyatibi rivojlantirish.

5. Ljodkorlikning turli shakllari orgali bolaning o°zini namoyon qilish qobiliyatini rivojlantirish [5;
14-b.].

Xulosa va takliflar (Conclusion/Recommendations). Xalq hunarmandchiligi asosida maktab
o‘quvchilarining ijodiy qobiliyatlarini rivojlantirish holatini o‘rganar ekanmiz, biz ushbu faoliyat turining
samarali bo‘lishi bevosita o°qituvchilarning kasbiy tayyorgarligiga bevosita alogador degan xulosaga keld-
ik. Umuman aytganda, o‘quvchilaming xalq hunarmandchiligiga oid kompetensivyalarini rivojlantirish ular-
ni kelgusida mehnatsevar, o0°z xalqning tarixi, moddiy-ma’naviy qadriyatlarini hurmat qiluvchi, ulami ya-
nada rivojlantirishga harakat giluvchi shaxs bo‘lib shakllanishlarida poydevor bo‘lib xizmat giladi.

BO‘LG*‘USI O‘QITUVCHINING INNOVATSION FAOLIYATINI TASHKIL QILISHNING
USUL VA VOSITALARI

Annotatsiya. Maqolada bo ‘Ig ‘usi o ‘gituvchi faoliyatidagi innovatsion yondashuviar va ularning usul
vositalari haqida fikr yuritilgan. Bo‘lg ‘usi o'qituvchi innovatsion faoliyatining asosiy belgilaridan biri
bo‘lgan ijodkorlik, yangiliklarni o ‘zlashtirib borish bilan birga, ularni o'z faoliyatida qo ‘llashi va peda-
gogik jamoa o ‘rtasida targ ‘ib gila olishi nazarda tutiladi.

